
Canllaw ar Wneud Cais am Gymorth i      

Brosiectau Arloesi ar gyfer Ymladd COVID-19


Pwrpas y ddogfen hon yw rhoi canllaw i ymgeiswyr sy'n llenwi'r Cais am Gymorth i 

Brosiectau Arloesi ar gyfer Ymladd COVID-19 er mwyn iddynt fedru datblygu cynhyrchion, prosesau a gwasanaethau sy’n cyfrannu at ymateb Cymru i’r achosion o Covid-19.
ADRAN 1 - CRYNODEB O'R PROSIECT 
	
	Canllawiau

	Teitl y Prosiect
	Rhowch enw i’ch prosiect sy'n crynhoi ei brif nodweddion a'r hyn yr ydych yn ceisio'i gyflawni.

	
	Canllawiau

	Hyd y prosiect y gwneir cais ar ei gyfer 
	Manylwch ar faint o amser y bydd yn ei gymryd i gyflawni’r prosiect. 

	
	Canllawiau

	Cyfanswm Cost y Prosiect
	Nodwch gyfanswm cost y prosiect yr ydych yn ymgymryd ag ef, gan gynnwys unrhyw grant rydych yn awyddus i’w gael. 

	
	Canllawiau

	Y swm rydych yn gwneud cais amdano
	Nodwch faint o gymorth y mae ei angen arnoch er mwyn cwblhau’ch prosiect.


ADRAN 2 - MANYLION YR YMGEISYDD 
	2
	Canllawiau

	
	Yn yr adran hon, bydd angen ichi nodi lle mae'r busnes wedi'i gofrestru a sut mae cysylltu â'r busnes. 
Rhowch fanylion unigolyn yn eich busnes y gallwn gysylltu ag ef/hi i ateb unrhyw gwestiynau am y cais. 
Bydd angen ichi roi manylion cofrestru'ch busnes, fel rhif Cofrestru’r Cwmni. Bydd angen ichi hefyd roi ffigurau ariannol sylfaenol (Trosiant a Chyfanswm y Fantolen) 


ADRAN 3 – GWEITHGARWCH BUSNES CYFREDOL
	
	Canllawiau

	
	Mae’r adran hon yn edrych ar gefndir y busnes ac ar le’r ydych chi arni ar hyn o bryd. Dylech roi crynodeb o gefndir y busnes ac o’r sefyllfa bresennol. Byddai hyn yn cynnwys manylion y busnes presennol a/neu’r prosesau gweithgynhyrchu sy’n cael eu defnyddio gan y busnes.  
Mae hyn yn rhoi cyd-destun i’r arloesi arfaethedig ac yn caniatáu inni asesu’r sail resymegol dros yr arloesi a gallu’r busnes i’w gyflawni.


ADRAN 4 - Y PROSIECT  
	4.1
	Canllawiau

	Disgrifiad o'r Prosiect
	Dyma gyfle ichi esbonio sut mae’r cynnyrch neu’r broses arfaethedig yn cyfrannu at yr ymateb i Covid-19.

	4.2
	Canllawiau

	Yr Arloesi   
	Mae angen inni ddeall sut y bydd eich prosiect yn gwella'ch cynnyrch neu'ch proses. Dylech ystyried sut byddant yn wahanol i’r technolegau neu'r datrysiadau sy’n cael eu defnyddio ar hyn o bryd a sut mae’ch prosiect yn defnyddio dulliau newydd neu ddulliau wedi’u haddasu i ymateb i’r galwadau y mae Covid-19 yn eu rhoi ar gymdeithas. I’r perwyl hwn, bydd angen ichi esbonio sut y bydd y gwaith yn cyfrannu at y gwelliant ac ym mha ffordd y bydd yn arloesol.

	4.3
	Canllawiau

	Yr hyn a ddarperir
	Rydym am gael disgrifiad clir o'r hyn sydd o fewn cwmpas y prosiect. 

	4.4
	Canllawiau

	Risgiau a Heriau'r Prosiect
	Rhowch fanylion y risgiau sy'n gysylltiedig â'r prosiect. Bydd hynny'n helpu i greu darlun o'r prosiect ac yn dangos bod yr arloesedd wedi'i gynllunio'n dda. Dylech hefyd ystyried sut y bydd y risgiau’n cael eu lliniaru.

	4.5
	Canllawiau

	Amserlen y Prosiect
	Rydym am wybod beth yw dyddiad dechrau a dyddiad cwblhau’r prosiect ac a yw hynny'n cyd-fynd yn realistig â'ch cais a blaenoriaethau eraill.


ADRAN 5 – MANTEISION I’R BUSNES A CHYMRU

	
	Canllawiau

	
	Mae’r adran hon yn gyfle ichi ddangos sut bydd y prosiect yn effeithio ar eich busnes. Gall yr effaith hon fod ar ffurf creu swyddi, cynhyrchiant, gwerthiant neu gynyddu gallu.

O ran y manteision i Gymru, dylech ystyried effaith ehangach y cynnyrch neu’r broses a ddatblygir a sut y gallai ei rhoi ar waith gyfrannu at yr ymdrechion i ymladd Covid-19. Gallai’r manteision gynnwys :

· Y potensial i achub bywydau ac i leihau achosion o heintio

· Mwy o gyfarpar hanfodol ar gael (dyfeisiau meddygol, cyfarpar diogelu personol etc.) 
· Atal swyddi rhag cael eu colli

· Cyflwyno cynhyrchion, prosesau neu wasanaeth newydd sy’n cyfrannu at Lesiant Cenedlaethau’r Dyfodol.


ADRAN 6 - COSTAU'R PROSIECT
	
	Canllawiau

	
	Mae angen i bob cais gael ei ategu gan bris dangosol ar gyfer yr holl nwyddau/gwasanaethau sydd o fewn cwmpas y cais. Bydd hyn yn aml ar ffurf amcangyfrif gan y cyflenwr neu restr brisiau sydd wedi’i chyhoeddi. 
Ar ba ffurf bynnag y rhoddir y prisiau dangosol, dylid hefyd gynnwys digon o fanylion technegol i'n galluogi i bwyso a mesur a yw’r eitem yn rhoi gwerth am arian ac a yw’n addas ar gyfer cyflawni'r canlyniadau y dymunir i’ch prosiect eu cael. 
Os bydd eich cais yn llwyddiannus, bydd gofyn ichi gaffael y nwyddau/gwasanaethau sy’n berthnasol i’r prosiect mewn ffordd briodol yn unol â pholisi caffael eich cwmni a/neu reolau caffael WEFO.

Mewn rhai achosion, mae'n bosibl bod yr opsiwn yr ydych wedi'i ddewis yn unigryw. Yn yr achos hwnnw, mae angen amlinellu’r sail resymegol er mwyn esbonio pam mai'r opsiwn a ddewiswyd yw'r unig un sydd ar gael.


	
	Canllawiau

	6.1 Gwariant Arfaethedig ar Weithredu’r Prosiect

	Gofynnir yn yr adran hon ichi nodi’r costau sy’n gysylltiedig â’r prosiect. Bydd y crynodeb cychwynnol hwn o’r costau dan sylw o gymorth wrth fonitro hynt y gwaith ar y prosiect.  

	
	Canllawiau

	6.2 Dadansoddiad o gostau’r prosect a’r cyfiawnhad drostynt
	Gofynnir yn yr adran hon ichi fanylu ar y mathau penodol o gostau a fydd yn cael eu hysgwyddo. Rhowch esboniadau byr o sut y pennwyd y ffigurau yng nghyllideb y prosiect ar gyfer pob categori. Dyma’ch cyfle i ddangos eich bod wedi ystyried gofynion y prosiect yn llawn a’u bod yn realistig. 

	
	Canllawiau

	Amser Staff
	Gallwch gynnwys yr amser y mae staff wedi’i dreulio yn datblygu, yn gosod, yn comisiynu, yn cynyddu graddfa, yn profi, yn optimeiddio ac yn rhoi’r broses newydd ar waith am y tro cyntaf. Bydd angen ichi gyfrif canran yr amser y bydd pob unigolyn yn ei dreulio yn gweithio’n uniongyrchol ar y prosiect a chynnwys manylion ei Gyflog Gros, ei gyfraniad Yswiriant Gwladol a’i oriau contract fel y bo modd mesur ei gyfraniad i’r prosiect.

	
	Canllawiau

	Treuliau Staff
	Rhoddir cymorth ar gyfer costau teithio a chynhaliaeth sy’n gysylltiedig â gweithgarwch ar y prosiect. Gallwch gynnwys costau teithio ar gyfradd o 45c y filltir neu gostau dosbarth safonol ar drafnidiaeth gyhoeddus. Byddai angen i gostau unrhyw deithio dramor sy’n gysylltiedig â’r prosiect gael eu cymeradwyo ymlaen llaw.

	
	Canllawiau

	Costau Syml 
	Gallwch ddefnyddio’r categori hwn ar gyfer costau anuniongyrchol fel rhent, trydan ac ardrethi dŵr a ysgwyddir gan y busnes yn ystod y cyfnod yr ydych yn gweithio ar y prosiect. Gallwch ddefnyddio ffordd syml i gyfrif ffigur cymwys ar gyfer y costau syml −15% o gostau cyflogau staff uniongyrchol cymwys a nodwyd ar gyfer y prosiect. 

	
	Canllawiau

	Deunyddiau a Deunyddiau Traul
	Gallwch gael cymorth ar gyfer costau deunyddiau traul. Ni fydd gan yr eitemau hyn unrhyw werth gweddilliol ar ddiwedd y prosiect. Mae hyn yn cynnwys eitemau unigol sy’n werth llai na £5,000.

	
	Canllawiau

	Is-gontractio a Gwasanaethau Ymgynghorol (gan gynnwys Costau  Ardystio)
	Gallwch gynnwys manylion y costau yr ydych yn eu hysgwyddo ar y prosiect wrth ddefnyddio abenigedd allanol ac ar gyfer unrhyw dreuliau sy’n gysylltiedig ag ardystio a chofrestru.

	
	Canllawiau

	Costau Cyfalaf/Dibrisiant  
	Mae angen i bob cais gael ei ategu gan brisiau dangosol ar gyfer yr holl nwyddau/wasanaethau sydd o fewn cwmpas y cais. Bydd y prisiau hyn, yn aml, ar ffurf amcangyfrif oddi wrth y cyflenwr neu ar ffurf rhestr brisiau sydd wedi’i chyhoeddi. 

Ar ba ffurf bynnag y rhoddir y prisiau dangosol, dylech hefyd gynnwys digon o fanylion technegol i'n galluogi i bwyso a mesur a yw’r eitem yn rhoi gwerth am arian ac a yw’n addas ar gyfer cyflawni'r canlyniadau y dymunir i’ch prosiect eu cael. Gallwch hawlio am ddibrisiant cyfarpar cyfalaf a brynir neu a ddefnyddir ar gyfer y prosiect. Dim ond ar gyfer cyfnod y prosect y ceir hawlio am ddibrisiant, ac i’r graddau y caiff y cyfarpar ei ddefnyddio at ddibenion y prosiect. Er enghraifft, os yw’r cyfarpar yn cael ei ddefnyddio am 20% o’r amser dros gyfnod o flwyddyn er mwyn rhoi’r proses ar waith ac 80% o’r amser ar gyfer gwaith cynhyrchu safonol, dim ond ar gyfer 20% o’r dibrisiant dros gyfnod o flwyddyn y rhoddir cymorth. Dylai’r cyfraddau dibrisiant  a ddefnyddir gael eu hadlewyrchu gan eich polisi dibrisiant. Yn nodweddiadol, byddai oes ddefnyddiol cyfarpar mecanyddol yn 4 blynedd, ac yn 2 flynedd ar gyfer caledwedd cyfrifiadurol. Gallwch hefyd gynnwys cost hurbwrcasu neu lesio eitemau sy’n uniongyrchol gysylltiedig â’r prosiect, ond ni chewch gynnwys unrhyw daliadau llog cysylltiedig.  

	
	Canllawiau

	Costau Cyfleusterau Newydd
	Nodwch unrhyw gostau sy’n gysylltiedig â darparu ar gyfer cyflawni’r prosiect a chaniatáu ar gyfer y costau gweithredu. Gall hyn gynnwys addasu adeiladau er mwyn darparu ar gyfer cyflawni’r prosiect. 


	Arall 
	Gallwch fanteisio ar y cyfle hwn i fanylu ar unrhyw wariant ychwanegol sy’n gysylltiedig â’r prosiect ac nad yw’n dod o dan unrhyw un o’r categorïau uchod.  


ADRAN 7 - CYLLID Y PROSIECT 
	7
	Canllawiau

	
	Mae angen ichi lenwi'r tabl i ddangos y ffynonellau gwahanol o gyllid a fydd gan y busnes yn eu lle i dalu am y prosiect yn ei gyfanrwydd (seilir hyn ar gost gyfan y prosiect oherwydd y bydd y cymhorthdal yn cael ei ôl-dalu ichi). 


ADRAN 8 – RHESTR WIRIO O DDOGFENNAU ATEGOL

	8
	Canllawiau

	
	Mae’r adran hon yn ymwneud â’r gwaith papur ategol sy’n rhoi 
cyd-destun i’ch cais.
Os ydych yn cael trafferth darparu’r dogfennau sydd eu hangen, dylech siarad â’ch Arbenigwr Arloesi.


ADRAN 9 - DATGANIADAU
	
	Canllawiau

	
	Rhaid i’r cais gael ei lofnodi gan lofnodwr awdurdodedig, gan gyfarwyddwr, gan berchennog neu bartner. Gellir cyflwyno’r ffurflen yn electronig.
Rhaid i'r ffurflen gael ei llofnodi a'i hanfon ar ffurf PDF wedi'i sganio (neu ar ffurf gyfatebol) i flwch negeseuon e-bost SMARTCymru@llyw.cymru. Dylid hefyd anfon y dogfennau ategol.
Mae’r datganiad yn ymdrin hefyd â’n gweithgareddau canfod twyll. Mae rhagor o fanylion i’w gweld yn Atodiad A i’r nodiadau hyn.


Atodiad A – HYSBYSIAD PROSESU TEG 
BETH RYDYM YN EI BROSESU A'I RANNU 
Gallai'r data rydych wedi'u darparu neu rydym wedi'u casglu o ffynonellau cyhoeddus, gynnwys y canlynol, ond nid ydynt wedi’u cyfyngu iddynt: 

• enw 

• dyddiad geni 

• cyfeiriad presennol a chyfeiriadau blaenorol 

• manylion cyswllt megis cyfeiriad e-bost a rhifau ffôn 

• gwybodaeth ariannol 

• manylion cyflogaeth 

• dull adnabod eich dyfeisiau gan gynnwys eich cyfeiriad IP 

Gallai'r data hyn gael eu rhannu ag asiantaethau atal twyll os ydym yn amau eich bod yn twyllo.
Gallwn ni, ac asiantaethau atal twyll, ddefnyddio'r wybodaeth hon, gan gynnwys unrhyw ddata personol, i atal twyll ac achosion o wyngalchu arian, ac i wirio pwy ydych chi. Gallwn ni ac asiantaethau atal twyll hefyd ganiatáu i asiantaethau gorfodi'r gyfraith weld a defnyddio eich data personol i ganfod troseddau, i ymchwilio iddynt neu i’w hatal.
    Gall asiantaethau atal twyll gadw’ch data personol am gyfnodau gwahanol o amser, gan ddibynnu ar sut y mae’r data hynny’n cael eu defnyddio. Gallwch gysylltu â'r asiantaethau i gael rhagor o wybodaeth. Os ystyrir eich bod yn peri risg o ran twyll neu wyngalchu arian, gall asiantaethau atal twyll gadw’ch data am hyd at chwe blynedd o'r dyddiad y daw i law.
CANLYNIADAU PROSESU 
Os byddwn ni, neu asiantaeth atal twyll, yn penderfynu eich bod yn peri risg o ran twyll neu wyngalchu arian, efallai y byddwn yn gwrthod â darparu'r cyllid yr ydych wedi gofyn amdano, neu’n rhoi'r gorau i ddarparu'r cyllid presennol i chi. Os hoffech wybod rhagor, cysylltwch â ni gan ddefnyddio'r manylion uchod.  

Bydd yr asiantaethau atal twyll yn cadw cofnod o unrhyw risg o dwyll neu wyngalchu arian, a gallai olygu y bydd eraill yn gwrthod darparu gwasanaethau, cyllid neu gyflogaeth ichi. Os oes gennych unrhyw gwestiynau am hynny, dylech gysylltu â ni i ofyn am ragor o wybodaeth, gan ddenfyddio’r manylion a roddir uchod.  

TROSGLWYDDO DATA 
Mae'n bosibl y bydd rhai asiantaethau atal twyll yn trosglwyddo’ch data personol y tu allan i'r Ardal Economaidd Ewropeaidd. Pan fyddant yn gwneud hynny, byddant yn gosod rhwymedigaethau contractiol ar y rheini sy'n derbyn y data. Mae'r rhwymedigaethau hynny’n ei gwneud yn ofynnol i'r derbynnydd ddiogelu’ch data personol yn unol â'r safon sy'n ofynnol yn yr Ardal Economaidd Ewropeaidd. Efallai y bydd hefyd yn ofynnol i'r derbynnydd arddel 'fframweithiau rhyngwladol' y bwriedir iddynt alluogi i ddata gael eu rhannu'n ddiogel. 

PROSESU CYFREITHLON 
Pan fyddwn yn prosesu’ch data personol, byddwn yn gwneud hynny ar y sail ei bod er budd y cyhoedd i atal twyll a gwyngalchu arian, ac i wirio pwy yw pwy, er mwyn ein diogelu ni a chydymffurfio â deddfwriaeth sy'n gymwys inni. Mae prosesu o'r fath hefyd yn un o ofynion y cyllid yr ydych wedi gofyn amdano.

EICH HAWLIAU 
Caiff eich data personol eu diogelu gan hawliau cyfreithiol, sy'n cynnwys eich hawliau i: 

• wrthod inni brosesu’ch data personol; 

• gofyn i'ch data personol gael eu dileu neu eu cywiro; 

• gofyn am gael gweld eich data personol. 

Os ydych am arfer unrhyw un neu rai o'r hawliau hyn, mae croeso i chi gysylltu â ni drwy'r manylion uchod. 

Os nad ydych yn fodlon â'r ffordd y mae'ch data personol wedi cael eu defnyddio, dylech 
gyfeirio at ein polisi cwynion:

https://documents.hf.wales.gov.uk/id:A24846190/document/versions/published.

Gallwch hefyd gyflwyno cwyn i Swyddfa'r Comisiynydd Gwybodaeth (wales.ico.org.uk) sy'n rheoleiddio'r gwaith o brosesu data personol.

Atodiad B
Enghraifft o Siart Gantt

Allwedd Gantt 

	RG
	Rheolwr Gyfarwyddwr

	CA
	Cyfarwyddwr Ariannol 

	PC
	Peiriannydd Cynhyrchu

	PE
	Peiriannydd Electroneg

	TC
	Technegwyr Crefft


Adnoddau mewnol 

Tasgau ac adnoddau mewnol wedi’u dangos fel :                                 PE
Tasgau ac adnoddau allanol wedi’u dangos fel:                                Ext Test House  
Ni yw Gweinidogion Cymru a gallwch gysylltu â'n swyddog diogelu data drwy � HYPERLINK "mailto:Data.ProtectionOfficer@llyw.cymru" �Data.ProtectionOfficer@llyw.cymru�. 





Cyn rhoi cyllid ichi, rydym yn cynnal gwiriadau er mwyn atal twyll ac achosion o wyngalchu arian, ac i wirio pwy ydych chi. Fel rhan o’r gwiriadau hyn, mae'n ofynnol inni brosesu data personol amdanoch chi.


Wrth arfarnu’ch cais, byddwn yn cynnal archwiliadau diwydrwydd dyladwy gan ddefnyddio systemau amrywiol (e.e. Creditsafe)


Mae rhagor o wybodaeth yn Atodiad A (Hysbysiad Prosesu Teg).

